
Mundarrok murgilduta, neskak
eta Hernanik . _
o o f Hernanik hiru puntuak lortu zituen nesken Ohorezko
ezin izan dute ._ Erregional Mailan, Amaikak Bat Mutrikuri 1-0 irabazita.
° ° : Mutil berdeek, ordea, urteko bigarren porrota jaso zuten
garalpenlk maila berean, Mutrikuren aurka 2-0 galduta.

Astigarragako emakumeen historia hurbila bildu du
Amets Castrejanak, eta etzi aurkeztuko du ikerlana

Gorputz-praktiken bidez azaldu du, XX. eta XXI.
mendeetako emakume astigartarren historia.
Liburu batean jaso du ikerlanaren emaitza, eta
Erribera kulturgunean egingo du aurkezpena,
ostegunean arratsaldeko 18:00etan hasita.

ASTIGARRAGA BERDINTASUNA

Astigarragako emakumeen his-
toria jaso, landu eta herritarren
eskura jartzeko, ikerketa beka
jaso zuen Amets Castrejana her-
naniarrak 2020an, Astigarraga-
ko Udalaren eskutik. Horrekin,
lanketa sakona egin du Castre-
janak, eta liburu batean bildu
du ikerlanaren emaitza: Asti-
garragako emakumeen historia
hurbila, gorputz-praktiken bidez
azaldua. Zehazki, XX. eta XXI.
mendeko emakume astigarta-
rrak izan ditu ardatz.

Etzi aurkeztuko du ikerla-
naren emaitza, ostegunarekin:
Erribera kulturgunean, arra-
tsaldeko 18:00etan. Liburua aur-
keztearekin batera, ikerketaren
nondik norakoak ere azalduko

ditu Castrejanak. Solasaldia ere
egingo dute saioan bertan, eta
Carmen Diaz antropologian adi-
tuak gidatuko du.

Ikerketaren helburua,
«emakumeen praktika
aintzat hartuz, gordeta dagoen
historia berreskuratzea»
2020ko urrian eman zioten beka
Amets Castrejanari, aurrez aur-
keztu zuen proiektua gauzatu
zezan. Proiektu horren helburua
zen, «emakumeen praktika ain-
tzat hartuz, gordeta dagoen his-
toria berreskuratzea, nolabait».
Izan ere, Castrejanak nabar-
mendu zuen «gizonen ikuspun-
tutik» kontatu izan dela historia
orain arte.

Antropologia  feministatik
egin du lanketa hernaniarrak:

Amets Castrejana hernaniarrak burutu du ikerlana. Argazkia: Nagore Legarreta

«Urte asko dira, emakumeen
esperientziak ez direla mahai
gaineratu, ez dute garrantzi
haundirik izan, eta gabezia hori
ikusi nuen. Hori horrela, buru-
ratu zitzaidan emakumeen his-
toria azaleratzea haien gorputz
praktiken bidez». Zentzu horre-
tan, nabarmendu du Astigarra-
ga dela herri bat «tradizioz betea
eta modernoa aldi berean».
Herriaren historian sakondu

Izena emateko epea ostiralera arte,
Emakumeentzako Jabetze Eskoletan

Hamar ikastaro daude
aukeran, eta otsailetik
ekainera eskainiko
dituzte, Kulturarteko
Plaza Feministan.

HERNANI BERDINTASUNA

Otsailetik ekainera bitarte, ha-
mar ikastaro eskainiko dituzte
aurten, emakumeentzako Jabe-
tze Eskolen barruan, Hernaniko
Udaleko Berdintasun Sailak an-
tolatuta. Honakoak dira taile-
rrak: Munduko emakumeen lite-
ratura; batukada feminista; Nire
boterearen lekua (nork bere bu-
rua zaintzeko eta ahalduntzeko
tailerra); Zeure barrura begiratu
eta hartu arnasa; Familia eredu
berriak eta legedi zaharra, nola
uztartzen da hori?; autodefentsa
feminista; etxeko konponketak;
mendi orientazioa; Emagunea;
eta alternatiba ekofeministak.
Eta horietan guztietan izena
emateko, ostiralera arte dago
epea, urtarrilaren 27ra arte. Lau
bide daude aukeran, horretarako:
Kulturarteko Plaza Feministara
bertaratu, hernani.eus webgu-
nearen bitartez egin, kulturar-

Batukada feminista da Jabetze Eskoletako ikastaroetako bat.

tekoplazafeminista@hernani.eus
helbide elektronikora idatzi, edo
943 33 70 17 telefonora deitu.

«Hausnarketarako eta
formaziorako topagunean,
Jabetze Eskola

Kulturarteko Plaza Feministan
egingo dituzte saioak, eta irau-
pen eta data ezberdina izango
du ikastaro bakoitzak. Horietan,
«askotariko gaiak» landuko di-
tuzte, eta «hausnarketarako eta
formaziorako topagunea» izango
da Jabetze Eskola, beste behin:
«Emakumeok gure eskubideen
jabe egiteko, gure bizitzetan au-

tonomia eta konfiantza izateko,
eta beste emakumeekin sareak
sortzeko espazioa da. Eskolaren
helburua da emakumeon jabetze
edo ahalduntze prozesuan eragi-
tea. Hori lortzeko asmoz, gure
errealitatea ikuspegi feminis-
tatik aztertuko dugu, eta berau
aldatzeko tresnak eskuratuko
ditugu. Jendarte justuago bate-
rantz urratsak emango ditugun».
Hori horrela, Berdintasun Sai-
lak emakume guztiak animatu
ditu, ikastaroetan parte hartzera,
Kulturarteko Plaza Feministara
gerturatzera, eta «gure arteko sa-
reak ehuntzen jarraitzera». k

nahi izan du Castrejanak, ema-
kumeen ikuspegitik; «emaku-
meek eragin zituzten haustura
sozial, politiko eta kulturalak
bildu eta plazaratuz». Gaine-
ra, sortu nahi izan du «espazio
komun bat», herriko emakume
gazte eta helduen artean, «tes-
tigantzetan agertu diren ebi-
dentziak orainaldira ekartzeko
asmoz». Eta azkenik, bilatu du
herriko historiari buruzko ima-

jinario kolektibo berri bat sortu
eta sustatzea.

Gorputz praktikak ardatz,
historia ezkutua azaleratzeko
Gorputz praktiken bitartez azal-
du du Astigarragako emaku-
meen historia, liburuan: «Gor-
putzarekin egindako edozein
ekintza da gorputz praktika bat,
testuinguru jakin batean koka-
tzen dena. Izan daitezke jolasa,
dantza, lana, hizkuntza, egu-
neroko ekintzak, ohiturak, kei-
nuak eta mugimendu oro».

Izan ere, «bere garaian
beharbada garrantzirik ez zu-
ten praktikak» ekarri nahi ditu
gaur egunera, eta horiek erdigu-
nean jarri, emakumeari nagu-
sitasuna emanez.

Lurdes Odriozola historiala-
riarekin izandako hartu-ema-
netik abiatu zuen ikerlana
Amets Castrejanak. Hortik au-
rrera, herriko emakumeen tes-
tigantzak bildu ditu, eta ezta-
baida partehartzaileak burutu
herriko kultur elkarte eta elkar-
te feministekin. k

Goizuetara ere iritsiko
da arrain saltzaile berria

Karlos De Las Heras
etorriko da herrira
asteazken eguerdian,
eta plazan egonen da
12:00etatik 12:30etara.

GOIZUETA MERKATARITZA

Arrain saltzaile berria izanen du
Goizuetak ere, aurrerantzean.
Hain justu, Erefiotzura eta Ara-
nora arraina eramaten duen
berbera izanen da, Goizuetara
ere etorriko dena: Karlos De Las
Heras. Asteazkenetan eginen
du herrira bisita, eta ohiko le-
kuetatik pasatzeaz gain, plazan
egonen da eguerdiko 12:00etatik
12:30etara bitartean.

Donostian daukate arran-
degia Karlos De Las Heras eta
Amaia Etxeberria astigartarrek,
eta bertatik eginen dute bana-
keta, Urumea bailarako goiko
herrietara. Asteazkenean pa-
sako dira hiru herrietatik: goi-
zeko 10:30ak eta 11:00ak artean
izanen da Ereflotzun, aurrena;
Aranora igoko da ondoren; eta
12:00etarako iritsiko da Goizue-
tara, azkenik.

Arraina eramanen du Karlo-

Karlos De Las Heras arrain saltzailea.

sek bere kamioian, baina nor-
baitek aurretik enkargatu nahi
badu arraina, telefonoz deitu
dezake, bi zenbaki hauetako ba-
tera: 605 703 038 (Amaia) edo 689
083 870 (Karlos).

Orain arte, Juan Elizalde era-
tsundarra etortzen zen bailara-
ra, herriz herri arraina saltzera.
Baina erretiroa hartu zuen au-
rreko urtearen bukaera aldera,
eta bi astigartarrek hartu diote
erreleboa orain. Erefiotzura eta
Aranora, duela aste batzueta-
tik egin du bisita Karlos De Las
Herasek, asteazkenero. Eta he-
mendik aurrera, Goizuetara ere
iritsiko da arrain saltzaile be-
rria, hutsik egin gabe. k

Pantailak Euskaraz ekimenaren
aurkezpena gaur, Plaza Feministan

Arratsaldeko
18:00etan emango
dute egitasmoaren
berri, Alex Aginagalde
ordezkariaren eskutik.

HERNANI EUSKERA

Euskerak ikusentzunezkoetan
duen «presentzia exkaxarekin
kezkatutay, bat egin zuten hain-
bat herri ekimenek eta eragilek,
eta Pantailak Euskaraz mugi-
mendua jarri zuten martxan.
Eta horren berri emateko, aur-
kezpen saioak ari dira egiten
zenbait herritan. Urumea baila-
ran, bi hitzordu jarri dituzte ur-
tarrilerako, AEK euskaltegiaren
Zilegi Eskolen barruan: aurre-
ko ostegunean aurkeztu zuten
Astigarragan, eta gaur egingo
dute saioa Hernanin. Kulturar-
teko Plaza Feministan izango da
hori, arratsaldeko 18:00etan.

Alex Aginagaldek aurkeztuko du Pantailak Euskaraz egitasmoa, Hernanin.

Saioa irekia izango da, eta
Alex Aginagaldek aurkeztuko du
Pantailak Euskaraz, egitasmo-
ko ordezkari gisa. Bertan, egi-
tasmoaren berri emateaz gain,
euskeraz zer, non eta nola kon-
tsumitu dezakegun azaleratu-

ko du. «Solasaldi interesgarria
izango da, eta herritarrak gon-
bidatu nahi ditugu, egitasmoa
ezagutu dezaten, eta euskeraz-
ko ikusentzunezkoen egoeraren
berri izan dezaten», nabarmen-
du dute antolatzaileek. k

Datorren astean hasiko da Gurasolagun,
eta zabalik dago izenemate epea

Astigarragako AEK euskaltegiak antolatuta,
ostiral arratsaldetan izango dira saioak,
otsailaren 3an hasita. Doakoa da partehartzea.

ASTIGARRAGA EUSKERA

Bueltan da Gurasolagun egitas-
moa, Astigarragan. AEK eus-
kaltegiak antolatuta, datorren
astean hasiko dituzte saioak,
otsailaren 3an; eta ostiralero
egingo dituzte, arratsaldeko
16:45etatik 18:00etara.
Egitasmoak gune aproposa
eskaintzen du, gurasoak se-

me-alabekin zein beste guraso
batzuekin euskeraz aritzeko,
guraso horiek beraien euskera
praktikan jarri eta indartzeko
aukera izan dezaten, «gurasoen
arteko giroa euskalduntzeko
helburuarekin». Horrela, bertan
elkartuko dira euskeraz dakiten
gurasoak eta ikasten ari dire-
nak. Hortaz, edozein gurasok
hartu dezake parte: euskeraz

aritzeko nahia da bete beharre-
ko baldintza bakarra.

Saio horietan parte hartzea
doakoa da, baina horretarako,
beharrezkoa da aldez aurretik
izena ematea. Dagoeneko zaba-
lik dago apuntatzeko epea, eta
zenbait bide daude aukeran.
Batetik, posta elektronikoz egin
daiteke, helbide hauetako bate-
ra idatzita: iker-g@aek.eus edo
euskaraetahezkuntza@astiga-
rraga.eus. Eta bestetik, telefo-
noz deituta eman daiteke izena,
honako zenbakietan: 607 610 687
edo 9433310 67. k

Batzarra egingo du EH Bilduk bihar,
eta alkategaia proposatuko du bertan

Arratsaldeko 18:30etan egingo du herri batzarra
Astigarragako EH Bilduk, Erribera kulturgunean.
lgandera arte proposatu daitezke alkategaiak.

ASTIGARRAGA EH BILDU

Herri batzarra egingo du Astiga-
rragako EH Bilduk bihar, asteaz-
kenarekin. Erribera kulturgu-
neko areto nagusian izango da,
arratsaldeko 18:30etan.

Bertan, datozen hilabeteei
begira jarriko dira, eta bereziki

ikusmiran izango dute data bat,
maiatzaren 28koa. Izan ere, ba-
tzarraren aurreneko puntuan
datozen hilabeteetako plangin-
tza landu ondoren, Udal Hautes-
kundeei buruzkoak izango dira
beste biak. Hauteskundeen gaia
orokorrean jorratuko dute au-
rrena, eta ondoren, EH Bilduren

alkategaia proposatuko dute,
Astigarragako Udal Hauteskun-
de horietarako.

Zerrendaburu bat proposa-
tuko dute herri batzarrean, bai-
na afiliatuek aukera daukate
oraindik ere, beste alkategairen
bat proposatzeko. Horretarako
epea igande honetan bukatuko
da, urtarrilaren 29an, alderdiak
berak jakinarazi duenez. Epea
bukatuta, aditzera emango dute
alkategai bakarra dagoen, edo
gehiago ere aurkeztu diren. k

Kinesiologiari buruzko
aurkezpen hitzaldia, gaur

Kinesiologia
emozionalaz ariko

da Pantxika Urzaiz,
arratsaldeko 18:30etan
Kiribil Zentroan.

HERNANI OSASUNA

Kinesiologia ikastaroa eskaini-
ko dute laster, Hernaniko Kiribil
Zentroan (Oarso kalea 3). Bai-
na horren aurretik, aurkezpen

hitzaldi bat antolatu dute gaur
arratsalderako, 18:30etan egoi-
tzan bertan. Pantxika Urzaizek
eskainiko du, eta kinesiologia
emozionalari buruz ariko da.
Gainera, ikastaroaren nondik
norakoak ere azalduko ditu, eta
bertan eskaintzen dituzten tai-
lerren berri emango du.
Hitzaldia doakoa da, eta ire-
kia da bertaratzea; baina beha-
rrezkoa da aldez aurretik asis-
tentzia baieztatzea, 671 185 932
telefonora deituta edo idatzita. k

Bilborako autobus txartelak eskuragarri,
Txili eta Goiz Argi tabernetan
HERNANI GAZTE KOORDINADORA SOZIALISTA

Urtarrilaren 28rako, mobilizazioa antolatu du Gazte Koordinadora
Sozialistak, Bilbon, 'Enpresari eta agintarien erasoaldiaren aurrean,
gazte langileok borrokara! lemapean. Bertaratzeko autobusak jarri-
ko dituzte Hernanitik, eta tiketak eskuragarri daude Txilin eta Goiz
Argin. Arratsaldeko 16:00etan aterako da autobusa, Biteritik.

Nerabeen sexualitateaz, ostegunean

HERNANI TREBA GURASOAK

Sexualitate aske eta osasuntsuari buruzko hitzaldia eskainiko du
Eider Goiburu Morenok, ostegunean. Arratsaldeko 17:30etan hasiko
da hitzaldia Biterin, eta nerabeen gurasoei zuzendutako saioa da.

Scape Roomerako azkeneko bi plazak
libre, Hernaniko Gaztelekuak

HERNANI GAZTELEKUA

Irteera berezia antolatu du Hernaniko Gaztelekuak, larunbat hone-
tarako: Donostiara joango dira goizean, Mitologik Scape Roomera.
Izenematea zabalik dago, baina atzo jakinarazi zutenez, bi plaza
besterik ez dira geratzen. Parte hartu nahi duenak, Gaztelekuan
eman behar du izena: Aristizabal 5eko egoitzan, 943 33 32 12 eta 688
823 420 telefonoetan, edota Gaztelekuaren sare sozialetan.

ESKELAK

Eskelak ilunabarreko 19:30ak arte jasoko dira. Izen abizenak, eskela jartzen duenak eskatu
bezala errespetatuko dira eta funeraria bidez jasotzen den kasuetan, jaso bezala.

MARI CARMEN PEREZ ARROSPIDE

Besarkada bat Joxe Mariri
eta gainerako senideei.

JOXE MARIREN LANKIDEAK

Hernanin, 2023ko urtarrilaren 24an

- Goian bego -

ESKERRIK ASKO GUZTIAGATIK

ESKERTZA
Cristina Leonet Bikandia

Orain egun gutxi hil zen

Cristinaren etxekoek eskerrak eman nahi dizkizuegu modu
batera edo bestera gure ondoan izan zareten guztiei eta
baita elizkizunetara etorri zineten guztiei ere.

Hernanin, 2023ko urtarrilaren 24an

Bigarren porrota jarraian jaso zuten Hernaniko
mutilek, eta bolada onean jarraitzen dute neskek

Urteko bigarren porrota jaso zuten Unai
Munduateren mutilek, Mutrikuren aurka 2-0
galduta. Neskek hiru puntuak lortu zituzten
Amaikak Bat Mutrikuri 1-0 irabazita. Mundarrok,
aldiz, 2-1 irabazi zion Sanpedrotarrari.

URUMEA FUTBOLA

Dinamika onean sartu ezinean
jarraitzen du Hernaniko gizo-
nezkoen Ohorezko Erregionalak.
Garaipenarekin hasi zuten ur-
tea, Tolosaren aurka irabazita,
baina bigarren porrota jarraian
jaso zuten, larunbatean, Mutri-
kun; 2-0 galdu zuten Unai Mun-
duateren mutilek.

Bolada kaxkarra izan arren,
lehenengo postuan jarraitzen
du Hernanik, eta Afiorga 3 puntu
azpitik mantentzen du, Donos-
tiarrek ere galdu egin zutelako
Amaikak Baten kontra. Hori bai,
kontuak estu daude sailkape-
nean: Hernanik 36 puntu ditu,
Afiorgak 33, Eibarrek 32 eta Oiar-
tzunek 31. Zubipera itzuliko dira
aste honetan berdeak; Alofia
Mendiren bisita jasoko dute.

Bestelakoa da, emaitzei da-
gokienez, emakumezkoen Oho-
rezko Erregionaleko taldearen
egoera. Juxtu, baina 3 puntuak
eskuratzea lortu zuten, Amaikak
Bati 1-0 irabazita. Cesiak egin
zuen partiduko gol bakarra.

Hirugarren postuan jarrai-
tzen du Hernanik, Marifio-
rengandik 2 puntura eta Rea-
larengandik 8ra. Estu dago
sailkapena, eta irabazten jarrai-
tu behar dute berdeek goiko pos-
tuen borrokan jarraitu ahal iza-
teko. Asteburu honetan etxetik
kanpo jokatuko dute, Urnieta-
ren aurka. Sailkapeneko azken
postuan daude urnietarrak.

Bikain hasi du Mundarrok
bigarren itzulia

Garaipena eskuratuta abiatu
zuen denboraldiko bigarren itzu-

lia Mundarrok, Sanpedrotarra-
ri 2-1 irabazita. Lehenengo za-
tia gogorra eta fisikoa izan zen;
moreak aurreratu ziren, Oierren
ezkerkada baten bitartez, baina
pasaitarrek segituan berdindu
zuten partidua. Bigarren za-
tian garrantzi haundiagoa har-

Mundarrok eta Hernanik ezin izan
dute garaipenik lortu asteburuan

Bailarako bi talde
nagusiek galdu zuten,
etxean jokatuta;
Mundarrok 42-53, eta
Hernanik 67-72.

URUMEA SASKIBALOIA

Asteburu kaxkarra izan da bai-
larako saskibaloi taldeentzat.
Senior 1go mailan burua altxa
ezinik jarraitzen du Mundarrok.
Donosti Dolphinsen bisita jaso
zuten, eta 42-53 amaitu zen par-
tidua. Hasieratik okertu ziren
gauzak, eta atsedenaldi luzera-
ko 9 puntukoa zen aldea (22-31).
Bigarren zatian laurden bana
eraman zuen talde bakoitzak,
moreek laugarrenean estutu zu-
ten partzial onarekin (12-7), bai-
na ez zen zuloa ixteko adinako
errenta izan.

Azkeneko postuan daude as-
tigartarrak, sailkapena ixten.
Jokatutako 14 jardunalditan 3
garaipen soilik lortu dituzte,
eta taldearen bolada oso txarra
da; zehazki, azaroaren amaie-
ran lortu zuen azken garaipena
talde moreak, Alofila Mendiren

Sailkapeneko azken postuan jarraitzen du Mundarrok.

aurka, eta ordutik bost porrot
jaso ditu jarraian. Asteburu ho-
netan atsedenaldia egokitu zaie,
eta bi asteko tartea izango dute
hurrengo partidua prestatze-
ko. Otsailaren 5eko asteburuan
Take Orbela taldea jasoko dute,
Astigarragan.

Azken laurdenean egin zion
ihes garaipenak Hernaniri
Senior 2. mailan aukera polita
galdu zuen Hernanik. DKSren
bisita jaso zuten, eta ezin izan
zuten irabazi; 67-72 amaitu zen
norgehiagoka. Inspirazioarekin
hasi zuten partidua hernania-

rrek, lehen laurden txukuna
osatuta (26-19), eta 6 puntuko al-
dearekin joan ziren atsedenaldi
luzera (40-34). Bigarren zatian
estutu egin zen lehia, oso pa-
retsu ibili ziren bi taldeak, eta
berdinketarekin amaitu zen
hirugarren laurdena (14-14). Az-
ken laurdenaren hasieran 54-48
zegoen markagailua, dena alde
zuten hernaniarrek, baina az-
ken minutuetan ihes egin zien
garaipenak.

Fase honetako azkeneko
partidua jokatuko dute datorren
asteburuan, Mondragon Uniber-
tsitatearen aurka. k

1-0 irabazi zuen Hernanik, eta Urnieta izango dute hurrengo aurkaria.

tu zuen baloiaren jabetzak, eta
Mundarro nagusitu zen jokoan.
Partidua amaitzeko 10 minutu-
ren faltan Joxe Marik astigarta-
rren bigarren gola egin zuen, eta
hortik aurrera aldeko marka-
gailuari sendo eutsi zioten etxe-
koek, defentsa lan onarekin.

- &
s

Partidu gogorra eta berdindua izan zen.

Garaipen baten beharra
zuen Mundarrok, eta lortutako
hiru puntuek azpiko postueta-
tik zertxobait aldentzeko balio
izan diete. Asteburu honetan
partidu zaila izango dute, etxe-
tik kanpo, Deusto bigarren sail-
katuaren etxean. k

Lehenengo berdinketa
eskuratu zuen Hernanik

Goiko postuetan
daudenen aurka ondo
ari da Hernani. 36-36
amaitu zen Donibaneren
aurkako partidua.

HERNANI ESKUBALOIA

Partidu zailak jokatu ditu Her-
naniko Eskubaloi Taldeak az-
ken asteetan, eta maila altua
erakusten ari da. Donibane Bo-
nantza jaso zuten larunbatean,
sailkapenean hirugarren pos-
tuan dagoen taldea, eta 36-36
berdintzea lortu zuten. Partidua
gogorra eta parekatua izan zen,
eta denboraldiko lehenengo ber-

dinketarekin amaitu zen.

Aurreko asteburuan Pulpo-
ren aurka irabazi zuen Herna-
nik, eta asteburu honetan be-
rriro erakutsi du maila altuan
dagoen taldea dela. Sailkapene-
ko erdialdean daude, seigarren
postuan; hamar jardunalditan
lau garaipen, berdinketa bat eta
bost porrot jasota.

Asteburu honetan atseden
jardunaldia izango du Hernanik,
eta otsailaren 5eko asteburuan
itzuliko dira lehiaketako partidu
bat jokatzera. Etxetik kanpo joka-
tzea egokitzen zaie, Munttarpe-
ren aurka. Norgehiagoka garran-
tzitsua izango da Hernanirentzat,
sailkapenean postu batzuk au-
rreratu ahal izateko. k

Oviedo izango da Hernaniren
lehenengo aurkaria, bigarren itzulian

Landaren hasiko da
lehiaketa, eta bigarren
partidua ere etxean
izango da Bera Beraren
aurka, otsailaren 12an.

HERNANI ERRUGBIA

Hernanik pasa den astean eza-
gutu zuen bigarren itzuliko egu-
tegia. Jokoan gauza askorik izan
gabe, jakin zuen Oviedo izango
dela Landare bisitatuko duen
lehenengo aurkaria asteburu
honetan. Guztira sei jardunaldi
izango dira; lau partidu joka-
tuko ditu etxean eta bi etxetik
kanpora. Gainera, lehenengo lau
jardunaldietan ez du bidaiatu
beharko eta azken bi jardunal-
dietan jokatuko du Landaretik
urrun.

Aipatu bezala, Oviedo izango
du lehiakide datorren astebu-
ruan, eta bigarren jardunaldia,
guztira hamaikagarrena izango
dena, otsailaren 12an jokatuko
du, Bera Beraren aurka. Bigarren
itzuliko hirugarren partidua ere
Landaren izango da, otsailaren
19an, La Unicaren kontra. On-

Hernanik Bera Beraren aurka jokatuko du berriz ere Landaren.

doren, hiru asteko atsedenaldia
eta gero, Gaztedik bisitatuko du
Hernani, martxoaren 12an. Az-
ken bi jardunaldiak jokatuko di-
tuzte trikoloreek kanpotar beza-
la. Apirilaren lean Universitario
Bilbaoren kontra jokatuko dute
eta denboraldia Bizkaian itxiko
dute Uribealdearen aurka, apiri-
laren 16an.

23 urtez azpikoek galdu

Azken jardunaldiko emaitzak
begiratuz gero, aipatu behar da
23 urtez azpiko taldeak ezin izan
zuela punturik lortu Vvalladoli-
dera eginiko bisitan. VRAC Que-

sos Entrepinaresen aurka 28-5
galdu zuen Hernanik. Multzoko
bigarren sailkatua da VRAC eta
hernaniarrak ongi lehiatu ziren
Pepe Rojo zelaian. Hala ere, ezin
izan zuten garaipenik lortu.

Jubeniletan eta kadeteetan,
18 urtez azpikoek erraz gainditu
zuten Gaztedi, Gasteizen, 0-40.
Askoz ere partidu lehiatuagoa
izan zen 16 urtez azpikoena. He-
men hernaniarrek bi puntuga-
tik bakarrik lortu zuten irabaz-
tea, 15-17.

Beste taldeek ez zuten jardu-
naldirik izan. Atsedena izan zu-
ten. Ez ordea azeri zaharrek. k

Olaberriako saioa
irabazi eta lider,
Ibon eta Aner Miner

Erenotzuarrak izan ziren
onenak, Bikotekako
Txapelketaren bigarren
tiraldian, 87 brilarekin.
Horrekin, aurreneko
postuan daude orain.

URUMEA BOLA

Olaberrian jokatu zuten, igan-
dean, Gipuzkoako Bikotekako
Txapelketaren bigarren tiral-
dia. Eta aurrenekoan Erefiotzun
fin ibili baziren, maila aparta
eman zuten Ibon eta Aner Miner
aita-seme erefiotzuarrek, Olabe-
rrian: 87 brila bota zituzten bien
artean, eta saioa irabazi zuten.

Horrela, gainera, txapelke-
taren lidertza eskuratu dute: 173
brilarekin daude aurreneko pos-
tuan, eta atzetik dauzkate Pedro
Agirre eta Jon Orikain bigarren
(166 brila), eta Xabi Lasa eta Josu
Lasa hirugarren (164).

Maila ederrean aritu ziren
bailarako beste zenbait biko-
te ere. Bigarren izan ziren Rosa

Santos astigartarra eta Fernan-
do Gallego hernaniarra, 85 brila-
rekin; eta sailkapenaren zortzi-
garren postura igo dira, 159 brila
dituztela. Haien aurretik daude,
brila bat gehiagorekin (160), Joxe
Mari Etxebeste astigartarra eta
Mikel Arroio hernaniarra: 83
brila bota zituzten Olaberrian,
eta gora egin dute haiek ere. Eta
bikain moldatu zen Migel Arroz-
pide hernaniarra ere, Benito
Loitegi urnietarrarekin batera,
bigarren tiraldian: 84 brila lor-
tu zituzten, eta bederatzigarren
postura igo dira, 153rekin.
Emakumezkoen txapelketa-
ri dagokionez, berriz, laugarren
postura jaitsi da Martxeli Kan-
flanka ereflotzuarra, Nekane
Etxeberria andoaindarrarekin
batera. Bien artean 55 brila bota
zituzten Olaberrian, Ereflotzun
bezainbeste; eta 110 brilarekin
daude sailkapen nagusian, au-
rreko astean baino postu bat
beherago, baina Garbifie Alus-
tiza eta Miren Makatzaga lide-
rrak oraindik ere oso gertu di-
tuztela, 120 brilarekin. k

ismael Mateo erdian; Lucio Roman, Xabi Berra, Igor Arruti eta Aritz Iginitzekin. Ismael Mateo garaipenaren ikurrarekin eta bigarren sailkatuarekin podiumean.

Ismael Mateok garaipena, Europako Hyrox 50-54 txapelketan

Hernaniko Denontzat gimnasiotik bost partaide
izan dira Herbeheretan: Igor Arruti, Ismael
Mateo, Xavi Berra, Aritz Iginitz eta Lucio Roman.

HERNANI OBSTAKULO PROBAK

Pasa den asteburuan Europa-
ko Hyrox Txapelketa jokatu zen
Maastricht-en, Herbeheretan.
Denontzat taldeko bost atleta
egon ziren euren kategorietan,
eta emaitza oso onak lortu zi-
tuzten. Ismael Mateok urrea

lortu zuen 50-54 urteko mailan.
Bere estreinaldian lortutako ga-
raipena esanguratsua izan zen.
Q-ek Europako bigarren txapel-
keta jarraian lortu zuen herna-
niarrak (iaz 45-49 kategorian)
eta 1hO2rekin aurreko urteko
marka hobetu zuen.

Igor Arruti izan zen Denon-

tzat taldeko azkarrena 1h01 den-
borarekin eta bosgarren amaitu
zuen 25-29 urte artean. Zortziga-
rren izan zen Lucio Roman 45-49
urteko mailan, 1hlirekin. Aritz
Iginitz 40-44 urteko kategorian
lehiatu zen eta hamabigarren
postuan amaitu zuen 1h08 den-
borarekin. Azkenik, 30-35 urte-
koetan Xavi Berra 15garren iri-
tsi zen helmugara ordu bete eta
bost minutuko denborarekin.
Orain, Hyrox Spain Ligak ja-
rraitzen du, otsailaren 11n Bil-

bon, non 50 Denontzat atleta
baino gehiago joango diren.
Hyrox Bartzelona martxoan eta
Hyrox Malaga apirilean gera-
tzen dira Spain Liga amaitze-
ko, denboraldiko azken helburu
nagusiarekin: Munduko Hy-
rox Txapelketa Manchesterren
maiatzean.

Fitness lehiaketa berria

Hyrox modalitatea fitness lehia-
keta berria da. 8 km running eta
8 workout tartekatuta konbina-

tzen dituen fitness lasterketa
da. Denboraldian zehar ekital-
diak antolatzen dira, non edo-
nork parte har dezakeen aldez
aurreko sailkapenik gabe.
Ekitaldietan, parte-hartzai-
le guztiek ibilbide bera egin
behar dute eta beren denbora
pertsonala jasoko dute, mundu
mailako sailkapena binakakoe-
tan zein banakakoetan ikusi
ahal izateko. Mundu mailan
antolatzen dira lasterketak,
han-hemenka. k

Neskek garaipen garrantzitsua lortu
dute eta mutilek, ezusteko porrota

Mutilek lehenengo
aldiz galdu dute
Aretxabaletan 3-0
eta neskek Gallarta
gainditu dute.

HERNANI BOLEIBOLA

Aste bukaerak bi aurpegi izan
ditu Euskal Ligako boleibol tal-
deentzat. Larunbatean mutilek
ezin izan zuten garaipena lortu
Aretxabaletan jokatutako parti-
duan, 3-0 galdu eta gero. Lehen
aldia da Aretxabaletako taldeak

garaipena lortzen duela herna-
niarren aurka.

Lehenengo jokoa oso borro-
katua izan zen eta azkenean
28-26 irabazi zuten etxekoek.
Horrek min haundia egin zien
hernaniar jokalari gazteei, eta
bigarren jokoa etxekoek erra-
zago eraman zuten bere aldera
25-18eko tanteoarekin. Hiruga-
rren jokoan hernaniarrek azken
saiakera egin zuten, baina 25-
23ko markagailuarekin amaitu
zen. Beraz, 3-0 Aretxabaletako
taldearentzako, eta espero gabe-
ko porrota, talde hernaniarrak
jaso zuena.

Neskek erraz, 3-0,

gainditu zuten Gallarta

Neskek igande eguerdian kirolde-
gian ez zuten barkatu eta Gallarta
bisitariari, 3-0, irabaztea lortu zu-
ten. Lehen jokoan erabat gainditu
zuten bisitari taldea eta 25-6ko
emaitza adierazgarria izan zen.
Bigarren jokoa orekatuagoa izan
zen, bisitariek hobetu eta etxe-
koen erlajazio puntuak 27-25era
eraman zuen jokoa. Hirugarren
eta azken jokoan berriro ere etxe-
koak nagusi izan ziren, 25-11ko
tanteoarekin. Garaipen honek,
segurtasuna emango dio taldeari
gorantz begiratzeko. k

KIROLTAULA / Emaitzak

A

Neskek garaipena lortu zuten Gallartaren aurka.

ERRUGBIA MUT. INFANTILAK Hernani 1- Bera Bera 0-3
23 URTEZ AZPIKOAK VRAC-Hernani 28-5 NSK. INFANTILAK Hernani 1-Harresi 3-1
18 URTEZ AZPIKOAK Gaztedi-Hernani 0-40 NSK. INFANTILAK Hernani 2-Lizardi Bi 32
16 URTEZ AZPIKOAK Gaztedi-Hernani 15-17 SASKIBALOIA

FUTBOLA MUT. GIP. 1GO MAILA Mundarro-Donosti Dolphins 42-53
NSK. OHOR. ERREG. Hernani-Amaikak Bat Mutriku 1-0 MUT. GIP. 2. MAILA Hernani-DKS 67-72
MUT. OHOR. ERREG. Mutriku-Hernani 2-0 MUT. GIP. 3. MAILA Lezo SKT-Mundarro 69-51
MUT. ERREG. PREF. Mundarro-Sanpedrotarra 2-1 MUT. GIP. 3. MAILA Debasket-Mundarro B 49-43
MUT. ERREG. PREF. Hondarribia-Hernani 1-1 NSK. KADETEAK Mundarro-Eibar 26-30
NSK. ERREG. PREF. Orioko-Hernani 3-0 MUT. KADETEAK Hernani-Hondarribia 67-57
MUT. JUB. NAZIONALA Hernani-Durango 2-1 MUT. KADETEAK Antigua Luberri-Mundarro 76-57
MUT. JUB. OHOR. MAILA Mundarro-Ekintza 1-3 MUT. INFANTILAK Hernani-Aldapeta 38-31
MUT. JUB. OHOR. MAILA Hernani-Martutene 0-0 ESKUBALOIA

MUT. JUB. PREF. Allerru-Mundarro 1-3 MUT. GIP. 2. MAILA Hernani-Donibane 36-36
MUT. KAD. OHOR. MAILA Beti Ona-Mundarro 3-1 NSK. JUBENILAK Hernani-Munttarpe Atzeratuta
MUT. KAD. OHOR. MAILA Arrupe-Hernani 3-2 MUT. JUBENILAK Hernani-Elgoibar 27-28
NSK. KAD. 1GO MAILA Usurbil-Hernani 4-0 NSK. INFANTILAK Alofia Mendi-Hernani Akola 15-21
MUT. KAD. PREF. Mundarro-Beti Ona 0-1 MUT. INFANTILAK Hernani-Ereintza 6-24
MUT. KAD. PREF. Hernani-Touring 1-7 ALEBINAK Zarautz-Hernani 23-15
NSK. INF. OHOR. MAILA Hernani-Usurbil 2-1 PALA

MUT. INF. OHOR. MAILA Hernani-Elgoibar 2-1 NSK. NAG. EH TXAP. Irazustabarrena-Huizi/Errekaleor 30-14
MUT. INF TXIKIAK Beasain-Mundarro 14-0 NSK. NAG. UDABERRI Mundarro-Hernani 30-27
MUT. INF. TXIKIAK Touring-Hernani 3-1 MUT. NAG. UDABERRI Loiolatarra/Zurutuza-Manterola 25-17
MUT. INF. 1GO MAILA Pasaia-Hernani 10-0 MUT. NAG. UDABERRI Danok Bat/Mundarro 2 25-17
MUT. INF. 1GO MAILA Trintxerpe-Mundarro 1-3 MUT. NAG. UDABERRI Goizueta-Luluaga/Zarautz 8-25
BOLEIBOLA NSK... JUB. EH TXAP Hernani B-Hernani A 8-15
NSK. EUSKAL LIGA Hernani-Gallarta 30 ESKU PELOTA

MUT. EUSKAL LIGA Arizmendi-Hernani 3-0 BINAKAKO PROMOZIOA Egiﬁit:;en-Erostarbe/ Salaberria-Etxe- 8-22
NSK. JUBENILAK Hernani 2-Hernani 1 3-0 TRINKETEA BIN. NAG. Behar Zana/Sorondo-Lasa 18-40
MUT. JUBENILAK Salbatore Mitxelena-Hernani 0-3 TRINKETEA BAN. KAD. Amets Galatas/Behar Zana 21-30
NSK. KADETEAK Hernani 3-Hernani 1 3-1 TRINKETEA BAN. KAD. Joseba Arretxe/Martin Alberdi 30-29
MUT. INFANTILAK Hernani 2- Aldapeta Maria 2-3

MUT. NAG. UDABERRI Lapke/Urkizu-Lizeaga 3-22

MUT. NAG. UDABERRI Barandiaran-Lizeaga/Laudio 22-8

MUT. NAG. UDABERRI Abantzu/Salaberria-Labaka 10-22
MUT. NAG. UDABERRI Paz Ziganda/Apaolaza-Etxarri 1-22

MUT. JUB. UDABERRI Deskarga-Alegria/llunpe 19-22
MUT. JUB. UDABERRI Manterola-Azpeitia/Azkoitia 21-22
MUT. JUB. UDABERRI Gazteleku/Arabaolaza-Urdangarin 22-10
MUT. KAD. UDABERRI Arretxe-Alberdi/llunpe 19-22
MUT. KAD. UDABERRI llunpe/Pascual-Zabala 19-22
MUT. INFANTILAK Oses-Arsuaga/Lapke 18-14
MUT. INFANTILAK Kuku/Labaka-Zugasti 11-18
MUT. INFANTILAK Intxurre/Mundarro 1 14-18
MUT. INFANTILAK Tolosa 1/Mundarro 2 18-11
MUT. ALEBINAK Mendiable-Oiaga/Behar Zana 4-16

MUT. ALEBINAK Hernandez-Azpeitia/Eple 16-13
MUT. ALEBINAK Lapke/Zabala-Kerejeta 16-13
MUT. ALEBINAK g:;f:;’(ﬁ' Barrenetxea/ 16-15
MUT. ALEBINAK Intza/Galdos-A. Barrenetxea 6-16

MUT. ALEBINAK Kuku/Mundarro 1 13-16
MUT. ALEBINAK Ziotza/Mundarro 2 16-2

TXAPEL. PRIBATUAK Labaka-Zugasti/Najerino 12-18
TXAPEL. PRIBATUAK Ormazabal-Arsuaga/Lagunak 18-5

TXAPEL. PRIBATUAK Oses-Azpeitia/Erreka 18-5

NAFAR JOKOAK Maiiel Seges/Erreka 18-3

NAFAR JOKOAK Haritz Aranberri/Aurrera 9-18
NAFAR JOKOAK Jon Larin/Larraun 18-3
NAFAR JOKOAK Axel Salaberria/Irurtzun 13-18
MENDIALDEKO TXAPEL. Goizueta-Cueto/Aurrera 18-3
MENDIALDEKO TXAPEL. Larin-Aranberri/Zabala-Narbarte 15-18
MENDIALDEKO TXAPEL. Aurrera/Zurutuza-Apezetxea 18-16
MENDIALDEKO TXAPEL. Salaberria-Bergara/Larraun 18-11
MENDIALDEKO TXAPEL Garmendia-Lekuona/Legarreta-Gu- 0-18

rrutxaga

Irazustabarrena eta Huizi Euskal
Herriko finalera sailkatu dira

Finalerdia erraz irabazi
dute Errekaleorren
aurka, baina final zaila
espero da Gasteizen Su
Berriren aurka.

URUMEA PALA

Amaia Irazustabarrena eta Mai-
der Huizi Euskal Herriko Kluben
arteko txapelketaren finalera
sailkatu ziren asteburuan. Erre-
kaleorreko bikotearen aurka
30-14 irabazi zuten, Anoetan,
eta datorren asteburuan finala
izango dute aurrean, Gasteizen.
Gipuzkoako finala errepikatuko
da Hernani eta Su Berriren ar-
tean. Galdosek eta Mendizaba-
lek osatzen dute Su Berriko biko-
tea. Gipuzkoakoan erraz galdu
zuten hernaniarrek eta orain

Irazustabarrena berriz ere finalera sailkatu da.

arantza hori atera nahi dute.
Zeaunirin Hernaniko biko-
teak, jubenil mailan, galdu egin
zuten finalerdietan Txulobi eta
Larraunen kontra, baina Gas-
teizen hautagaiak izango dira
txapela irabazteko. 3. eta 4. pos-
tuaren partiduan Macicior eta

Kerejetak 8-15 irabazi zuten Mi-
ner eta Tolaretxipiren kontra.

Mutilen Udaberri txapelke-
tan Mundarroko bi bikoteek eta
Hernaniko bikoteak galdu egin
zituzten euren partiduak Za-
rautz, Danok Baten eta Loiolata-
rraren aurka. k

Ezkurra Il.ak pronostikoa bete du
eta Masterseko ligaxkara pasa da

30-21 irabazi zion
Azpirozi eta Ansarekin
eta Barrenetxearekin
batera jokatuko du
azken ligaxka.

HERNANI ERREMONTEA

Ezkurra Il.ak 30-21 irabazi zion
Azpirozi banakako Kutxabank
Mastersean. Doneztebeko aurre-
lariak piloteoan apurtzea kosta-
tzen zaion Azpirozek baino ba-
liabide gehiago dituela erakutsi
zuen. Hori bai, ligaxkan, Ezku-
rrak bere maila igo beharko du
sakearekin, arlo horretan ez bai-
tzen batere ongi aritu. Ansa eta
Barrenetxea bezalako aurkariek
ez dute piloteoan barkatuko.

Santa Kruz eta J. Zubitur.

Partidak bi zati izan zituen.
Lehenengoan berdintasuna izan
zen nagusi, Azpirozek ondo de-
fendatzen eta eusten baitzuen.
Markagailua 15nako berdinke-
tara arte parekatuta joan zen.
Hortik aurrera, aurrelariaren
trebetasuna atzelariari gailen-
du zitzaion. Ezkurra Il.ak sakea-
rekin hobera egin zuen eta min
gehiago egiten hasi zen. Horri
esker, erasora jotzen ez zuen
eta defentsiban zegoen aurka-
ri baten aurka zuloa egin zuen.
15 berdinetatik 23-16 eta 28-18ra
pasa zen. Azkenean markagai-
lua 30-21 itxi zen Ezkurra Il.a-
rentzat 50 minututan.

Urriza porrotarekin baina
minik gabe agertu da berriro
Jaialdiko beste protagonista
nagusia Javier Urriza izan zen.

33 70 00 Autobusak Lurraldebus: 943 55 66
58, Korreoa Goizueta-Hernani: 948 51 40 37
Jokalari-alkoholiko anonimoak 943 33 11 03
Anbulatorioak 943 00 66 66-900 20 30 50
(Her.), 943 33 56 44 (Asti.), 948 51 08 00 (Goi.)

Argitaratzailea:

DO
BE
R

EUSKARA
ELKARTEA

Larramendi 11, Hernani

© 943 332799

Eposta: dobera@dobera.eus
www.dobera.eus

KRONIKAK ez du bere gain hartzen egunkari
honetako orrialdeetan kolaboratzaileek
adierazitako iritzien erantzukizunik.

Galdu arren, Iruiieko aurrela-
riarengan zeuden begirada guz-
tiak jaialdiko lehen partidan.
Larrafiagarekin batera, 18an ge-
ratu ziren Segurola eta Barrene-
txea IV bikain batzuen aurrean.

Urrizak ez zuen partida ira-
bazteko beharrezkoa den errit-
moa izan eta konfiantza falta
izan zitzaion erasoan eta tan-
toak bukatzeko, baina defen-
tsan maila eman zuen. Partidak
eta erritmoa hartzea besterik ez
zaio falta, eta horrek konfiantza
emango dio. Gainera, maila bi-
kainean ari den Segurolarekin
topo egin zuen, baita une hone-
tako erremontistarik onenare-
kin, Barrenetxea IV.arekin.

Hernaniko atzelaria onena
izan zen berriro 14 tanto eginda,
zazpi sakearekin, akats bakar
bat eginda. k

Egunez A. ETXEBARRIA Andrekale, 48 (Hernani)

Barandiaran pelota astintzen Txominenen.

Lasak Gipuzkoako
finala jokatuko du

Barandiaranek eta Ekain
Lizeagak garaipen ona
lortu zuten frontoi
luzean, Euskal Herriko
txapelketan.

URUMEA ESKU PELOTA

C.D. Hernaniko eta Mundarro-
ko pelotarien asteburua ona
izan zen une honetan jokatzen
ari diren txapelketa ofizial eta
pribatuetan. Garaipen gehiago
izan dira porrotak baino eta ba-
tzuk benetan izan dira garran-
tzitsuak.

Emaitzarik onena Mikel
Lasa seniorrak lortu zuen Gi-
puzkoako Trinkete Txapelketan.
Eneko Sorondok (Alde Zaharra)
lagunduta bigarren mailako fi-
nalerdia irabazi zioten, 40-18,
Iraola eta Aranbururi (Behar
Zana). Hurrengo asteburuan jo-
katuko dute finala Azkoitiako
Azkoitia anaien kontra.

Frontoi luzean, 22 urtez azpi-
ko mailan, garaipen garrantzi-
tsua izan zen Xabier Apaolazak
eta Unai Etxarrik lortutakoa. 22
eta 1 irabazi zuten Atarrabian
Ibarra eta Primen (Paz Ziganda)
aurka txapelketako bigarren
jardunaldian eta finalerdietara
sailkatzeko aukerekin jarrai-
tzen dute.

IRAGARKI MERKEAK

Mundarroko Barandiaran eta
Ekain Lizeagak ere garaipen ona
lortu zuten 22-8 Laudioren aurka.
Txapela lortzeko lehian buru be-
larri daude sartuta astigartarrak.

Errendimenduko pelota-
rien emaitzak ere azpimarratu
behar dira. Nahiz eta Herna-
nin lehiatzen hasteko arazoak
dituzten, klubeko kimu eta
haurrak txapelketari neurria
hartzen ari dira eta sei partidu
irabazi zituzten, bakarra galduz.
Ekhi Galdos eta Aner Barrene-
txea alebinak eta Ekhi Oses,
Imanol Ormazabal eta Oier Ar-
suaga haurrak (hirurak ari dira
jokatzen) galdu gabe jarraitzen
dute txapelketan. Pilotari goi-
zuetarrek ere denetariko emai-
tzak izan dituzte. Bost garaipen
eta bost porrot jasan dituzte.
Horietako batzuk herriko pilota-
rien artekoak izan dira.

Salaberriak berriz ere irabazi
Profesional mailan Iker Salabe-
rriak beste garaipen bat lortu
zuen ostiralean, Etxebarriare-
kin batera. Zortzian utzi zituz-
ten Egiguren eta Erostarbe, Ur-
dulizen. Bederatzitik bederatzi
garaipen lortu dituzte. Bestetik
Dario eta Bikufiak galdu egin
zuten 8-22, Zabala eta Gaskue-
ren aurka. Dariok ordezkatu
zuen Hodei Exposito astigarta-
rra jardunaldi honetan. k

Sukaldari eta zerbitzari bila Hernaniko Goiz Eguzki jatetxe-tabernan lan egiteko. Baldintzak
jakiteko deitu 943 55 32 04 telefonora (10:00-13:00).
Pertsona bat behar da interna gisa, adinekoen zaintza lanetan aritzeko. Deitu: 634 400 948.

«Guk imajinatzen dugunetik harago ere beste bizimodu
batzuk daude, eta adibide argia da Miren Egigurenena»

Leire Ibarguren idazle eta antropologo
azpeitiarrak, 'Petare, Miren Egigurenen puskak'
liburua aurkeztuko du etzi, Kulturarteko Plaza
Feministan, arratsaldeko 18:00etan.

HERNANI BERDINTASUNA

Leire Ibarguren Antropologia So-
zial eta Kulturalean lizentziatua
da, eta egun, Fisika eta Kimikako
irakaslea, bigarren hezkuntzan.
Ikasketa feministetan master-
duna, eta Bilgune Feministako
eta Emagineko kidea ere bada.
Petare liburuaren nondik nora-
koak kontatu dizkio Kronikari.

Caracaseko bidea hartuta,
Miren Egigurenek pasatako be-
rrogei urteen harira, idazleak,
besteak Dbeste, feminismoaz,
zaintzaz eta egoera politikoaz
jarduteko aukera izan du. Etzi
eskainiko du Ibargurenek, libu-
ruaren aurkezpena Kulturarte-
ko Plaza Feministan.

Etzi, ‘Petare, Miren Egigurenen
puskak’ liburua aurkeztuko
duzu Kulturarteko Plaza
Feministan.

Aurkezpenaren bitartez nahi
dugu ezagutzera ematea Ema-
gin elkartearen eta Txalaparta
argitaletxearen artean egindako
Miren Egiguren bidaniarraren
biografia. Bertan, liburua iraku-
rri duen baten bat egongo balitz,
haren edo haien feedback-a jaso-
tzea gustatuko litzaidake.

Miren Egigurenen biografian
oinarritutako liburua da
'Petare. Bidaniarrak 47 urte
eman ditu Venezuelan,
Caracaseko auzo
pobreenean, Petaren.
Bai, Miren Egigurenek urte mor-
doa pasa zituen Venezuelan,
3 urte pasa zituen misioilari
gisa, Venezuela eta Colombiako
mugan dagoen herri indigena
batean. Gero pasa zituen beste
zenbait urte Petare auzoan.
Miren Egigurenen bizitza
kontatzen hasten bazara, ezin-
bestekoa da azpimarratzea Pe-
taren bizitako istorioak. Bertan
egin zuen bere bizitza, eta libu-
ruan Egigurenen bizitza konta-
tzen dudan heinean, Petareren
errealitatea ere kontatzen dut.

Hortik dator 'Petare’

izenburua ere, ezta?

Bai, auzo oso pobrea da. Bertako
biztanleak bizi dira oso baldintza
exkaxetan eta Miren Egigurenek
urte asko egin zituen errealita-
te hartan. Miseria asko zegoen
Petaren eta Egigurenek bertako
emakumeekin elkarte desber-

dinak sortu zituen eta proiektu
asko jarri zituen martxan; argia
lortzeko, eskolak eraikitzeko, ura
eramateko auzo horietara, haus-
narketarako guneak, haurtzain-
degiak, zentro sozialak...

Nola bururatu zitzaizun Miren
Egigurenen bizitza kontatzea?
Lehenago, Miren Odriozolari
buruzko liburu bat argitara-
tu nuen, Azpeitiako lagun bati
buruzkoa. El Salvadorreko ge-
rrilletan ibili zen lagun hau eta
honen bizipenak ezagutu nitue-
nean, eta horrekin liburu bat
osatu behar nuela otu zitzai-
dan. ‘Laura esaten zioten’ libu-
rua da horren emaitza. Miren
Odriozolak, gaztetatik ezagu-
tzen zuen Miren Egiguren; eta
Odriozola Salvadorrera joan au-
rretik, Venezuelan bizi izan zen
urte betez, eta han ere topo egin
zuen Egigurenekin.

Odriozolak, beraz, bazekien,
Miren Egigurenek Venezuelan
egiten zuen lan guztia nolakoa
zen, ezagutzen zuen istorio hori,
eta duela lauzpabost urte, Egi-
guren Euskal Herrira itzuli zen.
Miren Odriozolak aipatu zidan
hemendik zebilela. Momentu
hartan, Odriozolak honakoa
bota zidan: «Egigureni buruzko
liburu bat egin beharko zenuke
Leirel». Proposatutakoa haus-
nartu eta liburu bat idaztea era-
baki nuen.

Beraz, Odriozolak aurkeztu
zizun Egiguren.

Hori da. Bixitaz bixita, hasi ginen
Egiguren ezagutzen eta bere bizi-
tzaren inguruko pasadizo denak
jasotzeko. Bixitak ere agertzen
dira liburuan, esan nahi dut; ka-
pitulu hasieran dago azalpen bat
bixita horiek deskribatzen ditue-
na. Eta bixita kontatzen dudan
heinean, Venezuelako errealita-
tera egiten duzu bidaia. Egonaldi
hauetan, kontatzen da gaur egun
ere nola bizi den Miren Egiguren
Euskal Herrian.

Ez dago fikziorik, errealitate
hutsa kontatzen da liburuan...
Bai, Miren Egigurenen bizitzan
oinarritutako liburu bat da. 10
bisita kontatzen ditut liburuan,
berez, 10 baino gehiago izan zi-
ren, eta bisita horietan bilduta-
koak kontatzen ditut, pertsona
baten bizipen errealak dira.
Haurtzarotik hasi eta gaur

Leire Ibarguren idazlea, 'Petare' liburua eskuetan duela. Kulturarteko Plaza Feministan aurkeztuko du etzi.

egun arteko bizitza kontatzen
dut, Egigurenen bizitza. Hala
ere, bizitzaren 47 urte pasa zi-
tuen Venezuelan eta urte horiek
guztiei buruz asko zentratzen
naiz, bizitako esperientziek pisu
haundia dutelako. Euskal He-
rrian bizi izandako urteak ere
kontatzen ditut, noski.

Zein helbururekin

idatzi duzu liburua?
Emakumeek egiten dituzten bi-
zitzaren inguruko iruditegia za-
baltzea da helburu nagusia. Era
askotako bizitzak bizi ditzakegu
emakumeok eta agian ez gara
jabetzen dauzkan aukera ezber-
din horietaz. Emakume hauek
bizirik dauden bitartean, aitor-
tza egin nahi izan diet, egin du-
ten ekarpenagatik. Beraz, esan
nezake, helburu nagusia dela
iruditegi hori zabaltzea, ema-
kumeek bizitakoa erdigunean
jarrita.

Emakumeok bizitza mota
desberdinak bizi ditzakegu, eta
garrantzitsua da hauek ezagu-
tzea. Askotan gertatzen baita
gure ondoan bizi diren emaku-
meon bizitzaren inguruan ez da-
kigula askorik. Adibidez, Miren
Odriozolaren gertatu zitzaidan.
Aspalditik neukan berarekin ha-
rremana, eta banekien El Salva-
dorren egon zela, gerran, baina

gehiagorik ez nekien. Horrega-
tik, aurreko liburua idazterako
orduan, ikertzen aritu nintzen,
bere bizitzaren inguruan, bera-
rekin gerran ibilitako jendea el-
karrizketatu genuen... Eta hor,
konturatu nintzen sekulako
bizipenak zeuzkala Odriozolak,
eta dena ondo hausnartu arte ez
nitzen jabetu. Nahiz eta egunero
egon norbaitekin, bizitakoa kon-
tatu arte, ezin duzu imajinatu
ere egin zer pasarte edo bizipen
bizi izan dituen.

Dauzkagu ondoan benetan
ezagutzen ez ditugun emaku-
meak, esan nahi dut; haien
bizipenei buruz ez dakigu ezer,
0so bizi esperientzia abera-
tsak dituzte emakume askok,
eta hauei buruz gehiago jakin
beharko genuke. Beraz, xede
nagusi bat hori da, begiratzea
arretaz inguruan dauzkagun
emakumeak eta horiek edu-
ki duten bizitza ezagutzea eta
aintzat hartzea, aitortza egitea
egindako ekarpenengatik.

Inguruko emakumeak
ezagutzeko gonbitea egiten
duzu, beraz, liburuarekin.
Bizimodu desberdinak dauz-
kagu emakumeok, guk imaji-
natzen dugunetik haratago ere
beste bizimodu batzuk daude,
eta hortaz jabetu behar dugu.

Liburuaren sinopsia:

Zapata kaxa zahar bat, eta,
barrenean, zuri-beltzezko ar-
gazkiak, egunkari zati horituak,
DVDak,koloretako argazkiak.
Bizitza oso bat kabitzen da Miren
Egiguren bidaniarraren zapata
kaxa horretan, eta puska horie-
tatik abiatuta kontatu dio bere
bizitza Leire Ibargureni. Horiexek
baitira bere ondasun guztiak,
horiexek Venezuelako hiriburutik
ekarri zituen bakarrak. Berrogei
urte baino gehiago Caracaseko
auzorik pobreenean eman eta
gero, zalantzarik gabe gehiago
dira Mirenek han utzi zituenak:
komunitate oso bat, eta komu-
nitate horrekin alboz albo eta
erabakimen handiz eraikitako
guztia: haurtzaindegi eta ikaste-
txeak, ur sistema, familientzako
tailerrak, elikagaien kooperatiba,
okindegia... Lan horren guztia-
ren oinarrian, elkarlanean anto-
latzearen garrantzia gailentzen
da arlo guztietan, kooperazioari
saretzearen ardatzetik begira-
tuta. Emakume kementsu eta
umoretsu baten ahotsa dakar-
kigu liburu honek, lagun dituela
Caracaseko mendixketan pilatu
auzoetako bizimoldearen doi-
nuak. Mirentxuren bizi-pusken
bitartez, komunitate oso baten
oihala puntada xehez emana,
epika berriak janzteko aproposa.

